
Shri Bala Nitya Puja Vidhanam

શ્રીબાલા નિત્યપૂજાવિધાનમ્

શુક્લામ્બરધરં ..... ઇત્યાદિ ..... શાન્તયે । (પ્રાણાયમ્ય)
મમોપાત્તદુરતિક્ષયદ્વારા શ્રીપરમેશ્વરપ્રીત્યર્થં
શુભે શોભને શ્રીબાલાત્રિપુરસુન્દરીપ્રીત્યર્થં
યથાશક્તિધ્યાનાવાહનાદિષોડશોપચારપૂજાં કરિષ્યે ।
તદઙ્ગં  કલશપૂજાં કરિષ્યે ।
કલશસ્ય મુખે વિષ્ણુઃ કણ્ઠે રુદ્રસ્સમાશ્રિતઃ ।
મૂલે તત્ર સ્થિતો બ્રહ્મા મધ્યે માતૃગણાસ્સ્મૃતાઃ॥
કુક્ષૌ તુ સાગરાસ્સર્વે સપ્તદ્વીપા વસુન્ધરા ।
ઋગ્વેદોઽથ યજુર્વેદસ્સામવેદો હ્યથર્વણઃ॥
અઙ્ગૈશ્ચ  સહિતાઃ સર્વે કલશામ્બુ સમાશ્રિતાઃ ।
આયાન્તુ બાલાપૂજાર્થં દુરિતક્ષયકારકાઃ॥
ગઙ્ગે  ચ યમુને ચૈવ ગોદાવરી સરસ્વતિ ।
નર્મદે સિન્ધુ કાવેરિ જલેઽસ્મિન્ સન્નિધિં  કુરુ॥
કલશોદકેન દેવીં આત્માનં પૂજાદ્રવ્યાણિ સંપ્રોક્ષ્ય -

અથ ધ્યાનમ્-
ઐઙ્કારાસનગર્ભિતાનલશિખાં   સૌઃક્લીં  કલા બિભ્રતીં
સૌવર્ણામ્બરધારિણીં  વરસુધાધૌતાઙ્ગરઙ્ગોજ્જ્વલામ્   ।
વન્દે પુસ્તકપાશસાઙ્કુશજપસ્રગ્ભાસુરોદ્યત્કરાં
તાં બાલાં ત્રિપુરાં પરાત્પરકલાં ષટ્ચક્રસઞ્ચારિણીમ્॥
શ્રીબાલાત્રિપુરસુન્દર્યૈ નમઃ ધ્યાયામિ
શ્રીબાલાત્રિપુરસુન્દરિ અસ્મિન્ બિમ્બે સ્થિરા ભાવ ।
વરદા ભવ । સુમુખી ભવ । સુપ્રસન્ના ભવ ।
સર્વમઙ્ગલમાઙ્ગલ્યે   ! ભક્તાભીષ્ટપ્રદાયિનિ ! ।

આવાહયામિ દેવિ ! ત્વાં સુપ્રીતા ભવ સર્વદા॥
શ્રીબાલાત્રિપુરસુન્દરીં આવાહયામિ । સ્થાપયામિ । પૂજયામિ ।
બાલામ્બિકે ! મહાદેવિ ! પૂર્ણચન્દ્રનિભાનને! ।
સિંહાસનમિદં   દેવિ ! ગૃહાણ સુરવન્દિતે ! ।
શ્રીબાલાત્રિપુરસુન્દર્યૈ નમઃ । રત્નસિંહાસનં   સમર્પયામિ ।
સૂર્યાયુતનિભસ્ફૂર્તે !સ્ફુરદ્રત્નવિભૂષિતે ।
પાદ્યં ગૃહાણ દેવેશિ ! સર્વકલ્યાણકારિણિ
શ્રીબાલાત્રિપુરસુન્દર્યૈ નમઃ । પાદયોઃ પાદ્યં સમર્પયામિ ।
સુવાસિતજલં રમ્યં કસ્તૂરીપઙ્કમિશ્રિતમ્ ।
ગન્ધપુષ્પાક્ષતૈર્યુક્તં અર્ધ્યં દાસ્યામિ સુન્દરિ ।
શ્રીબાલાત્રિપુરસુન્દર્યૈ નમઃ । મુખે આચમનીયં સમર્પયામિ ।
ગઙ્ગાજલં  મયાનીતં મહાદેવશિરસ્સ્થિતમ્ ।
શુદ્ધોદકસ્નાનમિદં ગૃહાણ પરમેશ્વરિ !
શ્રીબાલાત્રિપુરસુન્દર્યૈ નમઃ શુદ્ધોદકસ્નાનં સમર્પયામિ ।
મધ્વાજ્યદધિસંયુક્તં શર્કરાક્ષીરમિશ્રિતમ્ ।
પઞ્ચામૃતસ્નાનમિદં ગૃહાણ પરમેશ્વરિ ।
શ્રીબાલાત્રિપુરસુન્દર્યૈ નમઃ પઞ્ચામૃતસ્નાનં સમર્પયામિ ।
સુરાર્ચિતાઙ્ઘ્રિયુગલે    ! દુકૂલવસનપ્રિયે !
વસ્ત્રયુગ્મં પ્રદાસ્યામિ ગૃહાણ ત્રિપુરેશ્વરિ !
શ્રીબાલાત્રિપુરસુન્દર્યૈ નમઃ વસ્ત્રદ્વયં સમર્પયામિ ।
સ્વર્ણતન્તુ સમુદ્ભૂતં રક્તવર્ણેન શોભિતમ્ ।
ભક્ત્યા દત્તં મયા દેવિ ! કઞ્ચુકં પરિગૃહ્યતામ્ ।
શ્રીબાલાત્રિપુરસુન્દર્યૈ નમઃ વસ્ત્રદ્વયં સમર્પયામિ ।
કર્પૂરાગરુકસ્તૂરીરોચનાદિસુસંયુતમ્ ।
અષ્ટગન્ધં પ્રદસ્યામિ સ્વીકુરુષ્વ શુભપ્રદે !
શ્રીબાલાત્રિપુરસુન્દર્યૈ નમઃ ગન્ધં સમર્પયામિ ।
શુદ્ધસ્વર્ણકૃતં દેવિ ! માઙ્ગલ્યં  મઙ્ગલપ્રદમ્  ।
સર્વમઙ્ગલમાઙ્ગલ્યં   ગૃહાણ ત્રિપુરેશ્વરિ !
શ્રીબાલાત્રિપુરસુન્દર્યૈ નમઃ મઙ્ગલસૂત્રં  સમર્પયામિ ।
હરિદ્રા શુભદા ચૈવ સ્ત્રીણાં સૌભાગ્યદાયિની ।
કુઙ્કુમં  ચ મયા દત્તં ગૃહાણ સુરવન્દિતે !

શ્રીબાલાત્રિપુરસુન્દર્યૈ નમઃ હરિદ્રાકુઙ્કુમં  સમર્પયામિ ।
મલ્લિકાજાતિકુસુમૈશ્ચમ્પકૈર્વકુલૈરપિ ।
શતપત્રૈશ્ચ કલ્હારૈઃ પૂજયામિ વરપ્રદે !
શ્રીબાલાત્રિપુરસુન્દર્યૈ નમઃ પુષ્પાણિ સમર્પયામિ ।
દશાઙ્ગં  ગુગ્ગુલોપેતં સુગન્ધં ચ મનોહરમ્ ।
ધૂપં દાસ્યામિ દેવેશિ ! ગૃહાણ ત્રિપુરેશ્વરિ !
શ્રીબાલાત્રિપુરસુન્દર્યૈ નમઃ ધૂપં સમર્પયામિ ।
આચમનીયં સમર્પયામિ ।
ઘૃતવર્તિસમાયુક્તં   અન્ધકારવિનાશકમ્ ।
દીપં દાસ્યામિ વરદે ! ગૃહાણ મુદિતા ભવ॥
શ્રીબાલાત્રિપુરસુન્દર્યૈ નમઃ દીપં દર્શયામિ ।
આચયનીયં સમર્પયામિ ।
નૈવેદ્યં ષડ્રસોપેતં દધિમધ્વાજ્યસંયુતમ્ ।
નાનાભાક્ષ્યફલોપેતં ગૃહાણ ત્રિપુરેશ્વરિ !
શ્રીબાલાત્રિપુરસુન્દર્યૈ નમઃ નૈવેદ્યં સમર્પયામિ ।
પૂગીફલસમાયુક્તં નાનાવલ્લી દુલૈર્યુતમ્ ।
એલાલવઙ્ગ  સંયુક્તં તામ્બૂલં પ્રતિગૃહ્યતામ્ ।
શ્રીબાલાત્રિપુરસુન્દર્યૈ નમઃ તામ્બૂલં સમર્પયામિ॥
નીરાજનં મયાઽઽનીતં કર્પૂરેણ સમન્વિતમ્ ।
તુભ્યં દાસ્યામ્યહં દેવિ ! ગૃહ્યતાં ત્રિપુરેશ્વરિ !
શ્રીબાલાત્રિપુરસુન્દર્યૈ નમઃ કર્પૂરનીરાજનં સમર્પયામિ ।
આચમનીયં સમર્પયામિ ।
વાગ્દેવિ ! વરદે ! દેવિ ! ચન્દ્રરેખાસમન્વિતે !
મન્ત્રપુષ્પમિદં ભક્ત્યા સ્વીકુરુષ્વ મયાર્પિતમ્  ॥
શ્રીબાલાત્રિપુરસુન્દર્યૈ નમઃ મન્ત્રપુષ્પં સમર્પયામિ ।
યાનિ કાનિ ચ પાપાનિ જન્માન્તરકૃતાનિ ચ ।
તાનિ તાનિ પ્રણશ્યન્તિ પ્રદક્ષિણ પદે પદે॥
અન્યથા શરણં નાસ્તિ ત્વમેવ શરણં મમ ।
તસ્માત્કારુણ્ય ભાવેન રક્ષ રક્ષ દયામયિ !
શ્રીબાલાત્રિપુરસુન્દર્યૈ નમઃ । પ્રદક્ષિણનમસ્કારાન્ સમર્પયામિ ।

શ્રીબાલાત્રિપુરસુન્દર્યૈ નમઃ । છત્રં સમર્પયામિ ।
શ્રીબાલાત્રિપુરસુન્દર્યૈ નમઃ । ચામરં વીજયામિ ।
શ્રીબાલાત્રિપુરસુન્દર્યૈ નમઃ । દર્પણં સમર્પયામિ ।
શ્રીબાલાત્રિપુરસુન્દર્યૈ નમઃ ।આન્દોલિકાદિ
સમસ્ત રાજોપચારાન્ સમર્પયામિ ।
અનયા પૂજયા ભગવતી સર્વાત્મિકા
શ્રીબાલાત્રિપુરસુન્દરી સુપ્રીતા સુપ્રસન્ના વરદા ભવતુ ।
ઇતિ શ્રીબાલા નિત્યપૂજાવિધાનં સમ્પૂર્ણમ્ ।

